
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին համապատասխան` Հայաստանի Հանրապետության կառավարությունը որոշում է.

 Հայաստանի Հանրապետության «Գյուղական համայնքների 3-րդ համաժողովի» նախապատրաստման և 2013 թվականի հոկտեմբերի 3-5-ը Ջերմուկ քաղաքում անցկացման կապակցությամբ համաժողովի մասնակիցների՝ Ջերմուկում գտնվելու ընթացքում փոխադրամիջոցների, դահլիճի վարձակալման, տեխնիկական սարքավորւմների, թարգմանչական ծառայությունների, ընդունելությունների, սննդի, հյուրանոցի և համաժողովին  նվիրված  այլ ծախսերի համար` Հայաստանի Հանրապետության տարածքային կառավարման նախարարությանը չորրորդ եռամսյակում հատկացնել 9369.65 հազար դրամ` Հայաստանի Հանրապետության 2013 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Այլ ծախսեր» հոդվածով), նշված ծախսերի ձեռքբերումն իրականացնելով «Գնումների մասին» Հայաստանի Հանրապետության օրենքի 20-րդ հոդվածի 5-րդ մասի 2-րդ կետին համապատասխան` բանակցային ընթացակարգով` առանց գնումների հայտարարությունը նախապես հրապարակելու):
 
	Հայաստանի Հանրապետության
վարչապետ
	Տ. Սարգսյան


Top of Form

	[image: image1.wmf]

/wEPDwUKMTEy

   
	 Հավելված N 
ՀՀ կառավարության 2013 թվականի
օգոստոսի      -ի     N       -Ն որոշման


 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2010 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ N 1 ՀԱՎԵԼՎԱԾՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ N 5 ՀԱՎԵԼՎԱԾՈՒՄ ԿԱՏԱՐՎՈՂ  ԼՐԱՑՈՒՄԸ
	 
	 (հազ. դրամ)


	 Անվանումը
	Ցուցանիշների փոփոխությունը(ավելացումները նշված են դրական նշանով, իսկ նվազեցումները` փակագծերում)

	
	գնման ձև
	Չափի միավոր
	քանակ
	Գումարը (հազ. դրամ)



	ՀՀ տարածքային կառավարման    նախարարություն
	9369.65

	Բաժին 11
	Խումբը 01
	Դասը 01
	01. ՀՀ կառավարության պահուստային ֆոնդ
	9369.65

	 
«Գյուղական համայնքների 3-րդ  համաժողով»  
	 ԲԸԱՀ
	 դրամ
	 1
	9369.65


  

ՀԻՄՆԱՎՈՐՈՒՄ

  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  «ԳՅՈՒՂԱԿԱՆ ՀԱՄԱՅՆՔՆԵՐԻ 3-ՐԴ ՀԱՄԱԺՈՂՈՎՆ» ԱՆՑԿԱՑՆԵԼՈՒ ՀԵՏ ԿԱՊՎԱԾ  ԾԱԽՍԵՐԻ ՀԱՄԱՐ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

1. Ընթացիկ իրավիճակը և իրավական ակտի ընդունման անհրաժեշտությունը
Գյուղական համայնքների 3-րդ համաժողով»-ի նպատակն է գյուղական համայնքների կայուն զարգացմանն աջակցություն՝ ոլորտում գործող բոլոր դերակատարների երկխոսության, փորձի փոխանակման, իրականացվող ծրագրերի և քաղաքականությունների վերաբերյալ տեղեկատվության փոխանակման միջոցով։

Համաժողովի կազմակերպման և անցկացման անհրաժեշտությունը պայմանավորված է նաև 2013թ. մայիսի 16-ի թիվ 515-Ա որոշման հավելվածի «տեղական ինքնակառավարումը» 3.5.1.2-րդ կետի և ՀՀ կառավարության 2013 թվականի հուլիսի 18-ի թիվ 800-Ն «ՀՀ կառավարաության 2013 թվականի գործունեության միջոցառումների ծրագիրը և գերակա խնդիրները հաստատելու մասին» որոշման «Գյուղական համայնքների 3-րդ համաժողովի նախապատրաստում և անցկացում» 15-րդ կետի գերակայությամբ:

Յուրաքանչյուր տարի սեպտեմբեր-հոկտեմբեր ամիսներին ՀՀ Վայոց ձորի մարզի Ջերմուկ քաղաքում կազմակերպվում և անցկացվում է «Գյուղական համայնքների համաժողով»-ը և այս տարի արդեն նախատեսվում է 3-րդ հանրապետական միջոցառումը, որը կազմակերպվում է ՀՀ տարածքային կառավարման նախարարության կողմից տեղական և միջազգային քաղաքացիական հասարակության ներկայացուցիչ կազմակերպությունների ակտիվ մասնակցությամբ: 

«Գյուղական համայնքների 1-ին համաժողով»-ը` կազմակերպված 2011թ. հոկտեմբերի 10-11-ը ՀՀ Վայոց ձորի մարզի Ջերմուկ քաղաքում,  անցկացվել է տեղական ինքնակառավարման համակարգի ներդրման 15-ամյակին նվիրված միջոցառումների շրջանակներում, որի հաջողությունը և ծավալված քննարկումների արդյունավետությունը և տեղական ինքնակառավարման ոլորտի արդի հիմնախնդիրներին անդրադառնալու կարևորությունը հիմք հանդիսացավ հերթական` «Գյուղական համայնքների 2-րդ համաժողով»-ի կազմակերպման և անցկացման համար 2012թ. հոկտեմբերի 5-6-ին:

Այս տարի նույնպես, ս.թ. հոկտեմբերի 3-5-ը ՀՀ Վայոց ձորի Ջերմուկ քաղաքում ՀՀ տարածքային կառավարման նախարարությւոնը նախաձեռնությամբ կազմակերպելու է  «Գյուղական համայնքների 3-րդ համաժողով»-ը, որտեղ աշխատանքային հանդիպումների ձևաչափով` գյուղական համայքների ղեկավարների և ավագանու անդամների մասնակցությամբ քննարկվելու են ՀՀ կառավարության համար առաջներթություններ համարվող ոլորտային թեմաները, առկա հիմնախնդիրներն և մարտահրավերները: 

«Գյուղական համայնքների համաժողովների» ընթացքում քննարկվում են ՀՀ կառավարության և, մասնավորապես, տարածքային համաչափ զարգացման և տեղական ինքնակառավարման մարմինների գործունեության արդյունավետության բարձրացմանն առնչվող հարցերը, համայնքների սոցիալ-տնտեսական իրավիճակի բարելավման, կենսամակարդակի բարձրացման և գյուղական համայնքային կյանքի աշխուժացմանն վերաբերող հարցերը: 

Այս տարվա 3-օրյա թեմատիկ քննարկումների շրջանակը ներառելու է ՀՀ կառավարության և ՀՀ տարածքային կառավարման նախարարության համար գերակա խնդիրներ համարվող ոլորտներ, մասնավորապես`

· վարչատարածքային բարեփոխումները, համայնքների խոշորացման գործընթացը, տեսլականը և  արդյունավետությունը, Հայաստանում համայնքների խոշորացման խնդիրները և լուծման  առաջարկները, 

· տեղական ինքնակառավարման մարմիններում պետական մարմինների կողմից իրականացվող ստուգումների (հսկողության, վերահսկողության) և վարչական հսկողության գործընթացի կանոնակարգումը, համայնքներում վարչարարության հիմունքները և վարչական վարույթը,
· ՀՀ համայնքներում գնումների իրականացման գործընթացի կանոնակարգումը,
· համայնքների զարգացումը, մրցակցային համայնքի տեսլականը, համայնքների 4-ամյա զարգացման պլանները և դրանց իրավական կարգավորումները,
· գյուղական համայնքների ներկա բնապահպանական իրավիճակը, Հայաստանի կոշտ կենցաղային թափոնների կառավարումը, բնական ռեսուրսները, բնության հուշարձաններն ու պատմամշակութային  գրավչությունները որպես տնտեսական արժեքների օգտագործումը, պատմամշակութային արժեքների վերականգնումը և  պահպանությունը,  ներկա իրավիճակը,  խնդիրները և  լուծման առաջարկները,
· զբոսաշրջությունը որպես գործարար միջավայրի զարգացմանը նպաստող գործոն, ՓՄՁ զարգացմումը և ներկա օրենսդրությունը, համայնքային բրենդի ձևավորումը, զարգացումը և խթանումը, համայնքների մրցակցային  առավելությունները,  ներկա  իրավիճակը, խնդիրները և լուծման առաջարկները,
· գյուղատնտեսական քաղաքականությունը, օրենսդրական բացերը և անհրաժեշտ փոփոխությունները, գյուղացիական տնտեսությունների ներկա իրավիճակը,  խնդիրները և  լուծման առաջարկները, գյուղական համայնքների զարգացման համար տրամադրվող աջակցությունը, 
· համայնքի ավագանու գործունեության արդյունավետ իրականացումը, թափանցիկությունը, իրավասությունների շրջանակը, «Ավագանու ինստիտուտ»-ի ձևավորումը,  ընթացիկ խնդիրները և լուծման առաջարկները,
· գյուղական համայնքներում հողային օրենսդրության պահանջներին համապատասխան վերահսկողության իրականացման ընթացքում առկա խնդիրների վերհանումը և դրանց լուծման ուղիները, Ինչպես նաև ՀՀ տարածքում մասնավոր տնտեսվարողների կողմից անշարժ գույքի չափագրման աշխատանքների համար գանձվող վճարների չափի կանոնակարգելու հետ կապված խնդիրները և այլն:
2. Առաջարկվող կարգավորման բնույթը
Հիմք ընդունելով վերջին տարիներին անցկացված գյուղական համայնքների 2 համաժողովների արդյունավետությունը, թեմատիկ քննարկումների արդիականությունը և համաժողովի ընթացքում տրված հնարավոր լուծումների ու փոխանակված փորձի կիրարկման հետագա արդյունավետությունը` ՀՀ տարածքային կառավարման նախարարությունը նախատեսում է համաժողովի կազմակերպումն ու անցկացումը դարձնել ամենամյա: 

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

ՀՀ տարածքային կառավարման նախարարություն
4. Ակնկալվող արդյունքը
«Գյուղական համայնքների 3-րդ համաժողով»-ի անցկացումը հնարավորություն կընձեռնի ավելի քան 100 համայնքի ղեկավարիների և 50 ավագանու անդամների 3 օր շարունակ ՀՀ պետական մարմիններին, տեղական և միջազգային քաղաքացիական և ֆինանսական աջակցույուն ցուցաբերող և ներդրումներ իրականացնող կազմակերպությունների հետ համատեղ քննարկել, վերահանել այն խնդիրներն ու մարտահրավերները, որ այսօր ունի գյուղը և փորձել հնարավոր լուծումներ գտնել այդ խնդիրները լուծելու և մարտահրավերներին դիմակայելու ուղղությամբ: Տեղական ինքնակառավարման մարմինների գործունեության արդյունավետության բարձրացումը, գործարար մտածելակերպի ձևավորումը և համայնքի մրցունակ քառամյա ծրագրի մշակման մեխանիզմների հետ ծանոթացումը միայն խթանիչ ուժ կհանդիսանա Հայաստանի գյուղական միջավայրի ակտիվացման ու վերածննդի համար: 

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ «ԳՅՈՒՂԱԿԱՆ ՀԱՄԱՅՆՔՆԵՐԻ 3-ՐԴ ՀԱՄԱԺՈՂՈՎՆ» ԱՆՑԿԱՑՆԵԼՈՒ ՀԵՏ ԿԱՊՎԱԾ  ԾԱԽՍԵՐԻ ՀԱՄԱՐ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒ​ԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ  ՆՎԱԶԵՑՄԱՆ ԿԱՄ ԱՎԵԼԱՑՄԱՆ ՄԱՍԻՆ

«Հայաստանի Հանրապետության «Գյուղական համայնքների 3-րդ համաժողովն» անցկացնելու հետ կապված ծախսերի համար Հայաստանի Հանրապետության տարածքային կառավարման նախարարությանը գումար հատկացնելու մասին» Հայաստանի Հանրապետության կառավարության որոշման նախագծի ընդունմամբ ՀՀ պետական բյուջեյում կառաջացնի ծախսերի և եկամուտների նվազեցում` 9369.65 հազար դրամի չափով:

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ «ԳՅՈՒՂԱԿԱՆ ՀԱՄԱՅՆՔՆԵՐԻ 3-ՐԴ ՀԱՄԱԺՈՂՈՎՆ» ԱՆՑԿԱՑՆԵԼՈՒ ՀԵՏ ԿԱՊՎԱԾ  ԾԱԽՍԵՐԻ ՀԱՄԱՐ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության «Գյուղական համայնքների 3-րդ համաժողովն» անցկացնելու հետ կապված ծախսերի համար Հայաստանի Հանրապետության տարածքային կառավարման նախարարությանը գումար հատկացնելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջացնում:

